
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮০
পূর্ব্ববঙ্গ গীতিকা



হগ্গলে আচানক[১] লাইগ্যা গেল। রাজা রাণীরে আমটা খাওনের[২] লাগ্যা দিল। এই আম খাইয়া রাণীর গর্ভ হইল। এক মাস, দুই মাস করিয়া দশ মাস, দশ দিন যায়—রাজ্যে আনন্দের সীমা নাই।



(৩)




 এমন সময় আরেকটা কি কাণ্ড হইল হুন। কি কাণ্ড?—রাজার বাড়ীর মালী পর্তি দিন[৩] খুব সকালে বাড়ী হুর্ত[৪] যায়। একদিন হইল কি কালি হাঞ্জা[৫] রাইত, আন্ধাইরে[৬] আর চান্নিতে[৭] মিইশ্যা[৮] গোছ। রাইত না দিন বোঝা যায় না। তখন হইল কি—মালী নিশি রাইতের আমলে[৯] রাইত পোষাইয়া[১০] গেছে মনে কইরা ঝাঁটা হাতে রাজবাড়ীর দিকে গেল। বাড়ীর লোক লস্কর সব ঘুমায়। একজন মানুষেরও শব্দ টব্দ নাই। এমন সময় দেখে কি—আচানক এক পুরুষ; মাথার মধ্যে খুব লাম্বা জডা, আগুনের মত দুই চোখ ঢ ঢ করিতেছে[১১]। এই না দেখ্যা মালী তাক্[১২] লাইগ্যা গেল। তার পরে মালী জিগাইল[১৩]—তুমি কে হও ঠাকুর? ঠাকুর কইলাইল—তুই মুনু(ষ)[১৪]; তোর কাছে এই সব কথা কওন[১৫] যায় না মালীও ছাড়ে না—কও ঠাকুর, না কইলে ছাড়তাম না[১৬]। মালী ঠাকুরের পাও আঞ্জাইয়া[১৭] ধরল। তখন ঠাকুর কইলাইন্[১৮]—আমার কথা তর কাছে কইতাম[১৯] পারি, যদি তুইন্[২০] কেউর[২১] কাছে না কছ[২২]। মালী পরতিজ্ঞা করল। ঠাকুর


	↑ আচানক=আশ্চর্য্য।

	↑ খাওনের=খাওয়াইবার।

	↑ পর্তিদিন=প্রতিদিন।

	↑ হুর্ত=ঝাঁট্ দিতে।

	↑ কালিহাঞ্জা=কালি (আঁধার), হাঞ্জা (সাঁঝ); আঁধার সন্ধ্যা।

	↑ আন্ধাইর=অন্ধকার।

	↑ চান্নি=জ্যোৎস্না।

	↑ মিইশ্যা=মিশিয়া।

	↑ নিশি রাইতের আমলে=নিশীথে।

	↑ পোষাইয়া=পোহাইয়া।

	↑ ঢ ঢ করিতেছে=ধক্ ধক্ করিতেছে।

	↑ তাক্=আশ্চর্য্যান্বিত।

	↑ জিগাইল=জিজ্ঞাসা করিল।

	↑ মুনুষ্যি=মনুষ্য।

	↑ কওন=কহা।

	↑ ছাড়তামনা=ছাড়িতামনা।

	↑ আঞ্জাইয়া=জড়াইয়া।

	↑ কইলাইন্=কহিলেন।

	↑ কইতাম=কহিতে।

	↑ তুইন্=তুই।

	↑ কেউর=কাহারও।

	↑ কছ=কস্, কহিস্।

		 এই পাতা শেষ সম্পাদিত হয়েছে ১৫:৪০টার সময়, ২২ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

